
MËSIMI 59 

 

1. Pse ishin farisenjtë dhe skribët të zemëruar me dishepujt 

e Jezusit? 

-Sepse dishepujt e Jezusit nuk i ndiqnin traditat e pleqve. 

 

2. Çfarë ishin traditat e pleqve? 

-Ato ishin tradita që i kishin bërë farisenjtë të cilat ata 

thoshin se njerëzit duhet t'i mbanin në mënyrë që të 

bëheshin të pranueshëm nga Perëndia. 

 

3. A i pranon Perëndia njerëzit sipas traditave që mbajnë 

ata? 

-Jo. 

 

4. Çfarë tha profeti Isaia për këta njerëz? 

-Profeti Isaia tha që këta njerëz thonë me buzët e tyre që 

besojnë në Perëndinë, por zemrat e tyre janë larg nga 

Perëndia. 

 

5. Pse nuk do ta pranonte adhurimin e farisenjve 

Perëndia? 

-Sepse adhurimi i tyre ishte vetëm nga buzët e tyre dhe jo 

nga zemrat e tyre. 

 

6. A do Perëndia që njerëzit t'i shtojnë Librit të Tij, Biblës, 

traditat e tyre? 

-Jo. 

-Ne nuk duhet kurrë t'i shtojmë apo t'i heqim ndonjë gjë  

asaj që ka thënë Perëndia në Bibël. 

 

7. Pse njerëzit nuk bëhen të papastër nga duart e papastra 

apo nga ushqimi i papastër? 

-Sepse duart e papastra dhe ushqimi i papastër nuk e 

prekin zemrën. 

 

8. A na bën të pranueshëm te Perëndia ajo që ne hamë apo 

nuk hamë? 

-Jo. 

 

9. A na bën të pranueshëm te Perëndia ajo që ne veshim 

ose nuk veshim? 

-Jo. 

 

10. Çfarë tha Jezusi që e bën një njeri të papastër? 

-Jezusi tha se ajo që është brenda është ajo që e bën një 

njeri të papastër. 

 

11. Cilat janë ligësitë që janë brenda zemrës së secilit prej 

nesh? 

-Mendime të liga, imoraliteti seksual, vjedhja, vrasja, 

lakmia, mashtrimi, smira, tradhëtia bashkëshortore, mëria, 

epshi, shpifje, krenaria dhe marrëzia. 

 

12. Në shëmbëlltyrën që tregoi Jezusi, kush ishin dy 

njerëzit që shkuan në tempull për t'u lutur? 

-Njëri ishte një farise dhe tjetri ishte një taksambledhës. 

 

13. Pse nuk e pranoi Perëndia fariseun? 

-Sepse fariseu nuk besonte që ai kishte një zemër të 

papastër. 

-Sepse fariseu nuk besonte që ai kishte mëkatuar kundër 

Perëndisë. 

 

14. Pse e pranoi Perëndia taksambledhësin? 

-Sepse taksambledhësi e dinte që ai kishte një zemër të 

papastër. 

-Sepse taksambledhësi e dinte që ai kishte mëkatuar 

kundër Perëndisë. 

-Sepse taksambledhësi i thirri Perëndisë për ta shpëtuar. 

 

-Një ditë, Jezusi u bëri dishepujve të Tij një pyetje? 

 

Le të lexojmë Marku 8:27-28 

 

27-Pastaj Jezusi shkoi bashkë me dishepujt e vet ndër 

fshatrat e Cesaresë së Filipit; dhe gjatë rrugës i pyeti 

dishepujt e vet duke u thënë atyre: ``Kush thonë njerëzit se 

jam unë?''. 

28-Ata u përgjigjën: ``Disa Gjon Pagëzori, të tjerë Elia, 

dhe të tjerë një nga profetët''. 

 

-Cila ishte pyetja që u bëri Jezusi dishepujve të Tij? 

 

-Jezusi i pyeti, "Kush thonë njerëzit se jam unë?" 

 

-Si u përgjigjën dishepujt? 

 

-Disa njerëz mendonin se Jezusi ishte Gjon Pagëzori. 

-Disa njerëz mendonin se Jezusi ishte Elia. 

 

-Disa njerëz mendonin se Jezusi ishte një nga profetët që 

ishte ringjallur. 

 

-Pse mendonin njerëzit se Jezusi ishte Gjon Pagëzori? 

 

-Ngaqë mbreti Herod e kishte vrarë Gjon Pagëzorin, disa 

njerëz mendonin se Jezusi ishte Gjon Pagëzori që ishte 

ringjallur. 

 

-A ishte Jezusi Gjon Pagëzori? 

 

-Jo. 

 

-Pse mendonin njerëzit se Jezusi ishte Elia? 

 

-Kush ishte Elia? 

 

-Elia ishte një profet i Perëndisë i cili nuk kishte vdekur, 

por ishte marrë në qiell nga Perëndia. 

 

-A ishte Jezusi Elia? 

 

-Jo. 

 

-Pse mendonin njerëzit që Jezusi ishte një nga profetët që 

ishte ringjallur? 

-Sepse profetët flisnin gjithmonë për Perëndinë dhe u 

kërkonin njerëzve të pendoheshin. 

 

-A ishte Jezusi një nga profetët që ishte ringjallur? 

 

-Jo 

 

-Cila ishte pyetja tjetër që u bëri Jezusi dishepujve të Tij? 

 

Le të lexojmë Marku 8:29 

 

29-Dhe ai u tha atyre: ``Po ju, kush thoni se jam?''. Dhe 

Pjetri, duke iu përgjigjur i tha: ``Ti je Krishti''. 

 

-Si i pyeti Jezusi dishepujt e Tij? 

 

-Jezusi i pyeti "Po ju kush thoni se jam?" 

 

-Si u përgjigj Pjetri? 

 

-Pjetri u përgjigj, "Ti je Krishti!" 

 

-Pjetri e dinte që Jezusi ishte Krishti, të cilin Perëndia ua 

kishte premtuar Adamit dhe Evës në Kopshtin e Edenit. 

 

-Pjetri e dinte që Jezusi ishte Krishti, të cilin Perëndia ua 

kishte premtuar Abrahamit, Isakut dhe Jakobit. 

 

-Pjetri e dinte që Jezusi ishte Krishti, Perëndia Shpëtimtar. 

-Megjithëse Jezusi ua kishte thënë judenjve shumë herë, 

shumë judenj nuk besonin që Jezusi ishte Perëndia 

Shpëtimtar. 

 

-Megjithëse Jezusi kishte bërë shumë mrekulli përpara 

judenjve, shumë Judenj nuk besonin që Jezusi ishte 

Perëndia Shpëtimtar. 

 

-Nëse ne nuk besojmë që Jezusi është Perëndia 

Shpëtimtar, a mund të shpëtohemi? 

 

-Jo. 

 

-Cila ishte pyetja tjetër që u bëri Jezusi dishepujve të Tij? 

 

Le të lexojmë Marku 8:30 

 

30-Atëherë ai i urdhëroi rreptësisht që të mos i tregojnë 

askujt për të. 

 

-Pse u tha Jezusi dishepujve që të mos i tregonin askujt për 

Të? 

 

-Jezusi nuk donte që njerëzit të besonin për shkak të dikujt 

tjetër. 

 

-Jezusi donte që njerëzit të besonin vetë nga zemrat e tyre. 

 

-Nëse ne besojmë në Jezusin, atëherë ky besim duhet të 

vijë nga vet zemrat tona. 

-Ne nuk mund t'i besojmë Jezusit nëpërmjet dikujt tjetër. 

 

-Pas kësaj, Jezusi filloi t'i mësonte dishepujt për atë që do 

të vinte. 

 

Le të lexojmë Marku 8:31 

 

31-Pastaj [Jezusi] nisi t'u mësojë atyre se Birit të 

njeriut i duhet të vuajë shumë gjëra, do të hidhet poshtë 

nga pleqtë, nga krerët e priftërinjve dhe nga skribët; se do 

të vritet dhe pas tri ditësh do të ringjallet. 

 

-Çfarë po u mësonte Jezusi dishepujve në lidhje me atë që 

do të vinte? 

 

-Që drejtuesit e njerëzve do ta vrisnin Jezusin, por Ai do të 

ringjallej pas tre ditësh. 

 

-Nga e dinte Jezusi se çfarë do të ndodhte? 

 

-Jezusi është Perëndi dhe di çdo gjë. 

 

-Nuk ka asgjë që Jezusi nuk e di. 

 

-Jezusi e dinte që drejtuesit e njerëzve do ta vrisnin Atë. 

 

-Jezusi e dinte, gjithashtu, që Ai duhej të vdiste. 

 

-Por Jezusi e dinte, gjithashtu, që Ai do të ringjallej nga të  

vdekurit pas tre ditësh.  

 

-A e mbani mend sa ditë dhe netë qendroi Jona në barkun 

e peshkut të madh? 

 

-Tre ditë dhe tre netë. 

 

-Ashtu si Jona qendroi në barkun e peshkut të madh për tre 

ditë dhe tre netë, Jezusi do të rrinte në zemër të tokës për 

tre ditë dhe tre netë, gjithashtu. 

 

-Ashtu si Perëndia e solli Jonën në jetë pas tre ditësh e tre 

netësh, Perëndia do ta sillte përsëri në jetë Jezusin pas tre 

ditësh e tre netësh. 

 

-Pas kësaj, Jezusi e mori Pjetrin, Jakobin dhe Gjonin me 

Vete në një mal të lartë. 

 

Le të lexojmë Marku 9:2-3 

 

2-Mbas gjashtë ditësh Jezusi mori me vete Pjetrin, 

Jakobin e Gjonin dhe i çoi në vetmi, vetëm ata, mbi një 

mal të lartë; dhe u shpërfytyrua përpara tyre. 

3-Dhe rrobat e tij u bënë të shndritshme dhe krejt të 

bardha, si bora, më të bardha nga sa nuk mund t'i 

zbardhojë asnjë rrobalarës mbi tokë. 

 

-Çfarë i ndodhi Jezusit në mal? 

 

-Jezusi u shpërfytyrua përpara Pjetrit, Jakobit dhe Gjonit. 

-Çfarë do të thotë që Jezusi u shpërfytyrua? 

 

-Do të thotë që Perëndia që ishte brenda Jezusit shkëlqeu 

jashtë Tij. 

 

-Megjithëse Jezusi kishte një trup njerëzor nga pamja e 

jashtme, Ai ishte Perëndi nga ana e brendshme. 

 

-A e mban mend tendën që ndërtuan Moisiu dhe izraelitët 

në shkretëtirë? 

 

-Nga jashtë tenda ishte me lëkura kafshësh, por nga 

brenda kishte lavdinë e Perëndisë. 

 

-Kur njerëzit shikonin Jezusin, ata thjesht shikonin një 

njeri nga pamja e jashtme. 

 

-Por përbrenda, Jezusi ishte Perëndi. 

 

-Jezusi ishte plotësisht Perëndia dhe plotësisht njeri. 

 

-Menjëherë, u shfaqën dy burra pranë Jezusit. 

 

Le të lexojmë Marku 9:4 

 

4-Dhe atyre iu shfaqën Elia me Moisiun, që po 

bisedonin me Jezusin. 

 

-Kush ishte Elia? 

-Elia ishte një profet i Perëndisë që kishte jetuar në tokë 

përpara se të lindte Jezusi. 

 

-Shumë vite më parë, përpara se të vdiste Elia, Perëndia e 

mori atë në qiell. 

 

-Kush ishte Moisiu? 

 

-Moisiu ishte ai që i kishte drejtuar izraelitët jashtë Egjiptit. 

 

-Shumë vite më parë, Moisiu vdiq dhe Perëndia e mori 

shpirtin e Moisiut në qiell. 

 

-Për shkak se Elia dhe Moisiu i besuan Perëndisë, ata 

kishin qenë duke jetuar në qiell me Perëndinë për shumë 

vite. 

 

-Si u kthyen Elia dhe Moisiu në tokë? 

 

-Perëndia At i dërgoi Elian dhe Moisiun nga qielli për të 

biseduar me Jezusin? 

 

-Pse donte Perëndia që Elia dhe Moisiu të bisedonin me 

Jezusin? 
 

-Perëndia donte që Elia dhe Moisiu ta inkurajonin Jezusin 

për shkak të vdekjes që po i afrohej Atij.  
 

-Çfarë ndodhi pastaj? 
 

Le të lexojmë Marku 9:5-8 

5-Atëherë Pjetri e mori fjalën dhe i tha Jezusit: 

``Mësues, për ne është mirë të jemi këtu; bëjmë, pra, tri 

çadra: një për ty, një për Moisiun dhe një për Elian!''. 

6-Në fakt ai nuk dinte çfarë thoshte, sepse ata ishin të 

trembur. 

7-Pastaj erdhi një re dhe i mbuloi me hijen e vet; dhe 

nga reja doli një zë që tha: ``Ky është Biri im i dashur; 

dëgjojeni!''. 

8-Dhe menjëherë ata shikuan rreth e qark, por nuk 

panë më asnjëri, përveçse Jezusi fill i vetëm me ta. 

 

-I kujt ishte zëri që erdhi nga reja? 

 

-I Perëndisë At.  

 

-Çfarë u tha Perëndia At dishepujve? 

 

-Perëndia At tha që Jezusi ishte Biri i Tij. 

 

-Çfarë donte të thoshte me këtë Perëndia At? 

 

-Perëndia At donte të thoshte që Jezusi ishte me të vërtetë 

Perëndia Shpëtimtar, të cilin Ai e donte shumë. 

 

-Për shkak se Jezusi ishte Perëndia Shpëtimtar, dishepujt 

duhet ta dëgjonin Atë. 

 

-Sot, a na flet ne Perëndia nga qielli? 

-Jo. 

 

-Pse jo? 

 

-Sepse të gjitha ato që Perëndia do të na thotë ne janë të 

shkruara në Librin e Tij, Biblën. 

 

-Perëndia do nga ne që të dëgjojmë Jezusin dhe Fjalët e 

Tij të cilat janë të shkruara në Librin e Perëndisë, Bibël. 


